
0,1 NV SVLE wiR beginnen.
0,2 mit tifen geſinnen.
0,3 ein rede duten iovhc beſten
0,4 uon dere himeliſcen ierſlm̄.
0,5 diu gezimberet iſt den reinen
0,6 uz den lem⸗tigen ſteinen.
0,7 die iohanneſ ſah der gotes trut.
0,8 nider ſtigen ſam eine buth.
0,9 uon den himelen zoͮ der erde.
0,10 geziret was ſi werde.
0,11 der die himele habe be⸗ſezen.
0,12 die erde umbe mezzen.
0,13 die re⸗genes trophen gezelet.
0,14 zoͮ ſinme dineſte erwelth
0,15 die engele darinne.
0,16 in ſines namen minne.
0,17 ſo beginne wir dices liedes.
0,18 uile harte uoͮrhte ih mir des
0,19 daz eteliche ſcelten.
0,20 uon den himelen rede wir ſelten.
0,21 Ze duten iſt uns ſpahe.
0,22 waz ioh̄s ſahe.
0,23 domiciuſ habet in uerſant
0,24 in ein ellentez lant.
0,25 in eine iſelen diu heͥzet pathmos.
0,26 da leider arbeite groz.
0,27 eines ſuntages uroͮ.
0,28 der gotes engel chom ime zov.
0,29 er hubin uf ſcone.
0,30 die ſelben burch urone.
0,31 hizer inſcoͮen.
0,32 der rede ſcul wir zoͮwen.
0,33 menigiu wn der er da ſah.
0,34 die er zenimenne redete noh ne ſprah.
0,35 Daz was ioh̄s euuan⸗geliſta.
0,36 der uber die gotes bruſte.
0,37 uile ſuze linete unze er inſlif
0,38 ſin geſin⸗ne waren tif.

0,39 pathmos inder inſula
0,40 ein buh ſcreber da.
0,41 geheizen apocalipſis.
0,42 in denhimelen was er wiſ
0,43 got uerlih ime den ſin.
0,44 die burech ſcre⸗ber darin.
0,45 den namen ſah er dar obe ſtan.
0,46 der himeliſcen ierl͛m.
0,47 mit guldin buhcſtaben.
0,48 an der porte woler graben.
0,49 Daz puch ſaget uns zedute.
0,50 uon der hohe. unte uon der winte.
0,51 unte uon der lenge. un̄ uon der breite.
0,52 allez ſo gerete.
0,53 diu burch iſt gewerchet.
0,54 zeunteriſte XII. legge.
0,55 ander grunt ueſte.
0,56 aller ſtei⸗ne beſte.
0,57 da gent in XII porte.
0,58 an igelichem orte.
0,59 der ſelben porte doh tri.
0,60 aplōꝝ noīa et agni.
0,61 Die ſelben xii porte. alle
0,62 ſint ſi lutere chriſtallen.
0,63 ander oſteren porte ſtant doch dri.
0,64 got bezeichenet unſ da pi.
0,65 ſuelehe uon chindeſpeine.
0,66 ſint luter unde reine
0,67 den werdent die porte enſperret.
0,68 dannen unſ der ſunne er ſchinet unde er rinnet.
0,69 Inſunderen porten ſtant doch dri.
0,70 bezeichenet iſt unſ dapi.
0,71 ſuelehe in altugente.
0,72 ſint zegote hugente.
0,73 den werdent die porte ufgetan.
0,74 dannan wir die wirmen unte den ſumer haben.
0,75 hin norderet ſtant porte doch dri.
0,76 bezeichenet iſt unſ da pi.
0,77 ſuenne der menniſche wirt alth.
0,78 aller ſin leip iſt im chalt.
0,79 zeden chreften ime gebriſtet.
0,80 alliu ſin tugente er liſchent.
0,81 daz alter inbekrifet.
0,82 diu iugent dannan ſlifet.
0,83 wil er danoch gote dienen.
0,84 er mach ſih uerwenen.
0,85 ime werden die porten ufgetan
0,86 dannen wir den winter unde den uroſt haben.

0,87 Hine weſteret ſtant porte doc dri.
0,88 bezeichenet iſt unſ dapi.
0,89 ſuer ſine ſunde.
0,90 ſpart an den ente.
0,91 daz er nemach leben mere.
0,92 riwent ſi indanoch ſere.
0,93 ime werdent die porte enſperret.
0,94 dannen unſ deſ lihteſ unte deſ tageſ zerinnet.
0,95 Suie wir ſomenniſchlichen
0,96 chomen ingoteſriche.
0,97 wir ſculen iedoch ſamet puen.
0,98 die ſaligen heuent ſih uile uroͮ.
0,99 unde warnent ſih wole zvͦ.
0,100 uile manige leider ſpate.
0,101 die bedurfen. arzate.
0,102 zir hineuerte.
0,103 ir wege die ſint herte.
0,104 unde magen iedoch uil wol geneſen.
0,105 hart belanget ſiu da zeweſen.
0,106 indeme helle wize.
0,107 emandie porte enſlize.
0,108 Nu bir uuir geuorderet
0,109 ſunderet unde norderet.
0,110 oſteret unde weſteret.
0,111 ia ſcolie doch gephlaſteret
0,112 diu ſelbe burch mit unſ ſin.
0,113 der winchel ſtain iſt min trehtin.
0,114 der die zuwa wente.
0,115 beſliuzet an dem ente.
0,116 Diu uunder diu ſint manecſlath.
0,117 da niſt uinſter noh diu naht.
0,118 Diu maninne noh der ſunne.
0,119 ne ſcinet dar inne
0,120 noh der tage ſterne
0,121 laiſt diu lucerne.
0,122 Der hiemel chunic aine.
0,123 daz edele geſtaine.
0,124 luhtet dar ſam iz perinne.
0,125 diſtraze dar inne.
0,126 Die ſint durchſoten golt.
0,127 Diu buric nehein meli dolet.
0,128 An der buric mure raine.
0,129 ligint xii ſtaine.
0,130 uor den anderen aller heriſt.
0,131 Die nenne wir iu aller eriſte.
0,132 Der aine heizet Iaſpiſ.
0,133 unde lit zaller unteriſt.
0,134 ander geruntfeſte

0,135 unte habet uf daz geriuſte.
0,136 zuare ſagenich iu daz.
0,137 Der iſt gerune ſam ain gras.
0,138 Der tiuuel dannen fluhet
0,139 den ſelben ſtain er ſcuhet.
0,140 Swa er lit oder ſtat
0,141 od inder menniſchi hat.
0,142 in ſiner gew⸗elte.
0,143 beworth mit golde ander hente.
0,144 Nu uer nemet liben liute.
0,145 waz der ſtein beduthe.
0,146 sin varve iſt ime griune.
0,147 der tu uel iſt ſo chune.
0,148 alſam der le⸗uo wilde.
0,149 ia uerter ruhelente
0,150 wi er uns muge uer ſuelehen.
0,151 so ſule wir uns gote beuelehen.
0,152 Mitte me geloben uile uaſte.
0,153 ſo lige wuir zunteriſte.
0,154 ander geruntfeſte.
0,155 vnte bezechenen den iaſ⸗pin.
0,156 Er fluhet ſam man inberune.
0,157 gerune bir wir denne.
0,158 swer ſo gelo⸗ben nine hat.
0,159 der iſt durre unde th⸗ot.
0,160 Der tiu uel in nine midet.
0,161 wante er den geloben nidet.
0,162 So iſt der an⸗der ſtain ſuſ.
0,163 Saphyrus geheizen.
0,164 Nah teme himele iſt er uare.
0,165 suwenne unſſihc unſer mut treit dare.
0,166 Des eniſt zuiuel nechain.
0,167 ſobe zaihene wir den ſelben ſtain.
0,168 da diu burch iſt mitte geceiret
0,169 alſo uns daz buch leret
0,170 der himeliſchen ieruſalē
0,171 diu nimer ſcol zer gen.
0,172 uon hewen unte zewen.
0,173 So iſter III. ſtain ſus
0,174 gehaizen Calcedoniuſ.
0,175 der iſt tunchel indemehaus.
0,176 unte ſch⸗inet ſo m[an]intret uz.
0,177 wirt er uonder ſunnen warm.
0,178 Piſtrichet in vinger oder arm.
0,179 soheueter huf werde.
0,180 den halem uonder herde.
0,181 Eren lath ſich niht er graben.
0,182 Man muzin umbeworith haben.

0,183 Geruret hin diu pilie.
0,184 er ze uert in ainer wile.
0,185 Alſo cheleine ſo daz gelaſ
0,186 er iſt herte unte was.
0,187 uon diu ſomager wole ſten.
0,188 inder hime⸗liſchen ieruſalem.
0,189 Der ſelbe ſtain pizechinot.
0,190 ſu uuer ſin herce unte ſin mut.
0,191 unte alle ſine liſte.
0,192 zegote cheret faſte.
0,193 er hilt ſich ſiner gute.
0,194 fluet ubermute.
0,195 Der iſt tunchel inme hus.
0,196 suwenner auer chumet uz.
0,197 ſo ſchinent ſine guete.
0,198 suui ſtarche er ſich pehuete.
0,199 Diu werlt ſihit. algemeine.
0,200 uber chuſche iſt unt reine.
0,201 Er dolet daz man inre thotit.
0,202 eman [in]des genot te.
0,203 Daz er wantele ſin ſinne.
0,204 sobe caihenet got den ſunnen.
0,205 von dem er da wirt warmer.
0,206 ufheuet er den armen.
0,207 den ſuntign uonder erde.
0,208 ſam der ſtain thut di halme.
0,209 So iſt der. IIII. ſtain ſus
0,210 gehaizen. smaragduſ.
0,211 Inder werelte iſt neihit ſo grune
0,212 erbe neme ime ſine ſcone.
0,213 Ein lant haizit cythia
0,214 der ſtaine uindet me[n]da.
0,215 alſo uile ſo der gereize.
0,216 torſte man ſi nizin.
0,217 da ſint inne gerife
0,218 uor froſte. unt uor rifen.
0,219 unt uor den ſtarchen geruen.
0,220 solit iz uner buen.
0,221 Di uogele unreine.
0,222 werent daz geſteine.
0,223 suuer iz da wil gewinnen.
0,224 uuerdent ſi ſin innen.
0,225 er muz ſin cheiſen den thot.
0,226 daz tunt ti uogele ane not.
0,227 Siben durfen ſin ze nihte.
0,228 in der vinſtere. noch in deme lihte.
0,229 untēpunnens idoch den liuten.
0,230 daz willich hernach diuten.

0,231 so ſint einu liute da bi.
0,232 haizent arimaſpi.
0,233 Di wizen ire thogen
0,234 ni uuar eines ougen.
0,235 habent ſi uorne an dē ende.
0,236 Daz iſt ir urchende.
0,237 diu liute ſint ſo chune.
0,238 ſi nement di ſtaine gerune.
0,239 Den uo gelen mit gewalte.
0,240 ſi ſint wert daz man ſi wolge halte.
0,241 Den uil gerunnen ſtaine.
0,242 eben maze wir di ainen.
0,243 mugen ſi wole ſunderen.
0,244 di des gelouben ſint uor den anderen
0,245 Nubet zechenet daz lant calt
0,246 di der unterue habent manecualt.
0,247 unte lebent ane minne.
0,248 diegerife dar inne.
0,249 Di be zechenent di tiuele di da uarent.
0,250 unte den gelouben biwarent.
0,251 daz nimen den nize.
0,252 swi lucel erſibuze.
0,253 Diu liute mit ainem ougen.
0,254 Diu bezaihenent ane lougen.
0,255 di der ainen goth pechennent.
0,256 den gelouben ſi gewinnent.
0,257 uor dem tiuele mit geuualte.
0,258 al ſich iz eu e uon den ſtainen zalete.
0,259 Des niſt zuiuel nehain.
0,260 sardonix haizet der. V. ſtain.
0,261 varue [hat] er doch teri.
0,262 daz gediute ſage wir hiu der bi.
0,263 er iſt untene ſu warz ſo daz gelas.
0,264 ze ware ſageneich eu daz.
0,265 mitten wiz ſoder ſene.
0,266 roth iſter hobene.
0,267 Nubezaihint diu uareue rot.
0,268 suver lidit marter unt not.
0,269 durch diu gotes min⸗ne.
0,270 diu wize darinne.
0,271 dem lutter iſt ſin herce.
0,272 dem muͦth tu fu werce.
0,273 pezeichenet ane zuiuel.
0,274 uil gerne eruerrattet den man.
0,275 want er den eriſten gewan.
0,276 mittē ſelben ſtricche
0,277 da mite uellet er unſich laider alſo diche.
0,278 Nu iſter. vi. ſtain. ſus.

0,279 gehaizen sardiꝯ.
0,280 der iſt ſo roth ſo daz pelut.
0,281 unt bezaihenet di marterere guot.
0,282 di mit ir to de.
0,283 di ewigen genade
0,284 habent er woruen umbe got.
0,285 liten huh unte ſpot.
0,286 unte nid unte haz
0,287 uil wole geſtaten ſi daz.
0,288 ſo lit taz allihe haere.
0,289 oben an der beruſtwere
0,290 der himeliſchen burege.
0,291 ſi habent ir ſo⸗rege.
0,292 geuuor fen cerucge.
0,293 di ſint un⸗ſer berucge.
0,294 ſi ſulen unſich laiten.
0,295 uz tiſen arbaiten.
0,296 ze der himeliſgen. ier⸗lm̄.
0,297 ube wir wellen begen.
0,298 di gev⸗vonehait di ſi habent
0,299 diwile daz ſilebeten.
0,300 Der vii. ſtain iſt ſus
0,301 gehaizen. criſolitꝯ.
0,302 ſin uarue iſt ime ain valt.
0,303 unte ſchinet alſo daz golt.
0,304 daz iſt wnder maiſt.
0,305 uon ime ua⸗rent genaneiſt.
0,306 alſo uondem brinnētē uivre.
0,307 der ſtain iſt edele unte ti⸗ure.
0,308 Cobe zaichenet diu uarewe ſo daz golt.
0,309 ſuueme got fer liet ten geuualt
0,310 daz er iſt guter liſte.
0,311 vnde ſinen eben criſten.
0,312 ſtiuret unt leret.
0,313 zudem beſzerem. cheret.
0,314 mit tem ſelbem gaiſte
0,315 daz ſint tiganaiſten.
0,316 di uon dem me ſtaine ſpringent.
0,317 di da mit rigent.
0,318 unte rehte wellent leben.
0,319 den uuirt diu haimut gegeben.
0,320 der himeliſcen ierlm̄.
0,321 daz ſi da zeuor deriſte ſcolen ſten.
0,322 So iſt der viii. ſtain ſus
0,323 gehaizen Perilluſ.
0,324 der iſt ſoliuter ſo der berunne.
0,325 ſo der inſcinet der ſunne.
0,326 der ſtaine iſt lucel inme lante.

0,327 ih waiz er warmet tⁱhant.
0,328 ſu wer in mit geduan⸗nge.
0,329 drinne hat lange.
0,330 der bezeihenet di rehten.
0,331 dier luhtet mit trahten.
0,332 mit tem ſinen gaiſte.
0,333 daz lith iſt allermaiſte.
0,334 suuelhe dannen gahent.
0,335 un̄ ſich cu ce cime uahent.
0,336 di werdent danne raine.
0,337 alſo du hant warmet uon dem ſtaine.
0,338 Der viiii. ſtain iſt ſus.
0,339 gehaizen. Topaziꝯ.
0,340 uarue habet er doch zuwa.
0,341 daz puhc ſaget unſ ſo.
0,342 diu eine iſt haiter unte mare.
0,343 nah dem himele geuare
0,344 diu ander luu⸗ter ſo daz golt.
0,345 di chunege ſint ime holt.
0,346 unte minnent inmere.
0,347 den an⸗der zuuuene.
0,348 so ſchone niſt nih zeſehne
0,349 den luten ze iehne.
0,350 aldes in der werelt iſt.
0,351 ia habet der walt⸗unte criſt.
0,352 ſine burch damit gecinnet.
0,353 er iſt wole wert daz man in minnet.
0,354 Nu ſul wir werden in⸗ain
0,355 waz pezaichenet der ſtain.
0,356 alſo [haiter] [unte] mare
0,357 ainen offenen ſuntare
0,358 den riuent ſine ſculde.
0,359 unte er goteshul⸗de.
0,360 mit noten gewinnet.
0,361 alſo daz uiur brennet.
0,362 uz tem chofer daz g⸗olt.
0,363 ſo wirt ime got uil holt.
0,364 unt minnet in mere.
0,365 den ander beſcere.
0,366 nah dem himele iſt ergeuare.
0,367 ſwen in ſin mut treit dare
0,368 alſam é zedᵉn ſunten
0,369 é ein di riue eruunten.
0,370 Der. x. ſtain iſt ſus
0,371 gehaizen criſophiruſ.
0,372 purpruner uarue.
0,373 iſt erbegærue
0,374 da ſtænt ane tophen.

0,375 ſam di golt trophen.
0,376 darane ſingemaloth.
0,377 der ſelbe ſtain bezaihenot.
0,378 ſuer dize ellente leben
0,379 umbe daz ewige hat gegeben.
0,380 unte hi lidet martire unte not.
0,381 zealler iungeſt den thot
0,382 chuſet andem ende.
0,383 daz ſint di ſtain wente.
0,384 di uf habent di balchen.
0,385 un der allen mines terahtines ſcalchen.
0,386 So iſt der. XI. ſtain ſus
0,387 ge⸗haizen Iacingtuſ.
0,388 der uuandelet ſine uarue
0,389 ſo diche nach dem himele.
0,390 iſt er trube oder gra.
0,391 danach ua⸗ruet er ſich ſa
0,392 da mite zaichenet er di.
0,393 di ſich fer wan delent hi
0,394 in aller ſelahte ueraiſen.
0,395 uil diche nah ten waiſen.
0,396 den armen iſt er milte
0,397 den guten gehente.
0,398 Den ubelen gedultic.
0,399 Den richen ain ualtec.
0,400 ſwi ſo du wer[l]d tut.
0,401 darnahc cherent ſi ir mut.
0,402 Sinechoment nith zeder winſteren.
0,403 wir magen ſiwol zeden uenſteren.
0,404 an di burch ſcaffen.
0,405 nu iſt ir leben galſtelich unt offen.
0,406 Der. XII. ſtain der iſt aue ſus
0,407 gehaizen. Ameſtitus
0,408 der iſt rot ſo daz plut.
0,409 unte lo cheet ſo daz fiuer tut
0,410 der bezaichenet di martirare.
0,411 di gotes arhe poten waren.
0,412 behalten inder minne.
0,413 daz iſt der louch darinne.
0,414 di inal⸗len ir noten.
0,415 Pittent got den guten.
0,416 daz er ir uianten uer gebe.
0,417 di in uer tailent daz leben.
0,418 des niſt zuviuel nehain.
0,419 zoberiſt lit der ſelbe ſtain.
0,420 an mines trah⸗tines purge.
0,421 unte beſeluzet daz geuu⸗elbe.
0,422 Der himelichen ierlm̄.

0,423 zobereſt mag er wole ſten.
0,424 ſin cheraft nelat innihtw⸗ihen.
0,425 nehain. tugent mac ſi errechen.
0,426 Diir uiante minnent.
0,427 Gv wiſſe ſi hohe brinnent.
0,428 ſtarche under ir bruſten.
0,429 Nu ſcule wir di burch maizen.
0,430 diu ſtat umbe ſelozzen.
0,431 offen in alle cit.
0,432 diho⸗he ioch di wite.
0,433 unte dilenge dabi.
0,434 Gantz algelih[is]t ſi.
0,435 bezaihenet iſt uns dabi
0,436 der uur ſteun wente doch tri.
0,437 ze uuare ſagen ich iu daz.
0,438 fides. ſpes. caritas
0,439 der geloube ioch diu minne
0,440 der zuuerſith darinne.
0,441 richſenet mit gewalte.
0,442 dan⸗nen choment uns ander tugente manicfalte.
0,443 Nu habent ir alle wol uernomen.
0,444 wi ir indi burch ſculet chomen
0,445 unt wi irſ ouch muget uer weirchen.
0,446 uuoltent ir daz merchen.
0,447 suuaman ai⸗ne guͦte rede tut.
0,448 dem tumben um ma⸗re.
0,449 der haizet ime ſingen
0,450 uon werltlichen diggen.
0,451 unt uon der degenhaite
0,452 dazen dunchet inarbaite.
0,453 Wir haben noch zu waigere wege gewalt.
0,454 alſo uns der apls̄ uore zalt.
0,455 der eine iſt brait unt wit.
0,456 offen ſtat eren allen cit.
0,457 er trait iuch indi helle.
0,458 ime uolge der der welle.
0,459 der ander enge unt ſemal.
0,460 er wiſet hiuch inne den ſal.
0,461 der ſorge. unt aldes iu hi zelaide geſcah.
0,462 ſon darf hiuch daz ungemach
0,463 nimer geriu w⸗en.
0,464 daz ir hei habet entriu wen.
0,465 er li⸗ten durch die gotes he.
0,466 ſo iſt aue den ui⸗le we.
0,467 dide helle muzen buwen.
0,468 des ſcule wir gote getruen.
0,469 der unſich erloſte dannen.
0,470 Nu ſit ir dem tiuuele uerboten unte verbannen

0,471 aMEN.

